
, USAID-i e mbështet partneritetin 
mes një varg fabrikash për 
prodhimin e veglave si edhe Fa-
kultetin e Maqinerisë që ka labora-
tor CAD-CAM që paraqet fjalën e 
fundit të shkencës.   

 
 
 
 
 
 
 
 
Për më shumë informacione  

shikoni 
http://macedonia.usaid.gov 
 

VËSHTRIM I PËRGJITHSHËM    
 
Që nga pavarësimi në vitin 1991, ekonomia e Maqedonisë ka vuajtuar nga 
shumë tronditje që e kanë penguar vendin të fitojë një gjendje solide ekonomike. 
Shkalla e papunësisë mbi 30%, investimet e pakta të jashtme dhe shkallët e 
ulëta të rritjes me një shifër lënë shumë pak vend për manovrime politike për të 
adresuar çështjet ekonomike. Aktivitetet ekonomike të USAID fokusohen në 
promovimin dhe këshillimin për konkurrencë, duke futur zgjidhje të teknologjisë 
së lartë për të thjeshtuar shërbimet e biznesit me biznese tjera dhe qeverisë me 
bizneset tjera dhe për të promovuar iniciativa të zhvillimit të fuqisë punëtore. 
 
PROGRAMET 
 
PËRFORCIMI I INSTITUCIONEVE FINANCIARE 
Projekti për sektorin financiar në Maqedoni (i finacuar nga USAIDi deri në fund të 
viti 2005) e mbështet zhvillimin gjithëpërfshirës të sistemit financiar duke e 
ndihmuar zbatimin e standardeve dhe praksave moderne në kontabilitet, punët 
bankare, tregjet e kapitalit, sistemin pensional dhe sektorin financiar jobankar. Ky 
projekt e adreson kornizën ligjore dhe rregullative, kapacitetin institucional dhe 
standardet profesionale dhe njëkohësisht i nxit marrëdhëniet mes të gjithë 
sektorëve financiarë.   
 
Korpusi i vullnetarëve për shërbime financiare ofron profesionistë të rangut 
botëror, të cilët u ndihmojnë institucioneve financiare të Maqedonisë në zgjidhjen 
e problemeve specifike teknike në fushën e bankave qendrore, të bankave 
komerciale dhe të tregjeve të kapitalit.  
 
PËRMIRËSIMI I KONKURRENCËS NË SEKTORIN PRIVAT 
Aktiviteti i USAID-it për konkurrencë në Maqedoni (MCA) u ndihmon 
ndërmarrjeve në Maqedoni të zhvillojnë dhe të nxjerrin në treg prodhime dhe 
shërbime komplekse. MCA ka krijuar pesë togje industriale: të mishit të qengjit 
dhe të djathit, të turizmit, teknologjisë së informacionit, të verës dhe të 
veshmbathjes. MCA e sponsoron Këshillin kombëtar për ndërmarrësi dhe 
konkurrencë, i cili i bashkon industrinë, qeverinë dhe sindikatat me qëllim të 
përmirësimit të konkurrencës së industrisë së Maqedonisë. 
 
Projekti për Vulën e cilësisë dhe mbështetjen e agrobiznesit në Maqedoni  i ka 
ndihmuar industrisë së mishit dhe të prodhimeve të bulmetit  në Maqedoni të 
bëhen të njohura dhe të parapëlqyera nga konsumatorët përmes cilësisë së 
përmirësuar.  Projekti për mbështetjen e agrobiznesit u zgjerua dhe tani e 
përfshin edhe industrinë e pemëve dhe atë të perimeve. 
 
QASJA DERI TE KAPITALI 
 Fondi për ndërmarrje të vogla e të mesme jep mjete financiare për kapital 
punues afatshkurtër për lëndë të para, paketim, tatime, marketing dhe 
shpenzime të tjera për prodhimin dhe shpërndarjen e mallrave të prodhuara si 
për tregun e vendit, ashtu edhe për atë të huajin.    
 
Projekti për institucionet rurale financiare e krijoi “Kursimoren FULM”, si 
institucion të parë në Maqedoni për kursime dhe kredi të zotëruar nga vet 
përdoruesi.  FULM tani ka 5.000 anëtarë, ndërsa depozitet e tejkalojnë vlerën 
prej 1.8 milion dollarësh. FULM tani ofron një diapazon gjithëpërfshirës të 

Projekti 3D@E-shkolla paraqet fjalën e 

fundit të trajnimit në lëmin e teknologjisë 

argëtuese. Në partneritet me Ministrinë 

e Arsimit, USAID-i dhe tre programet e 

tij po e zbatojnë programin e trajnimit në 

lëmin e animacionit 3D për t’i përgatitur 

nxënësit e shkollave të mesme të 

Maqedonisë për vendet potenciale të 

punës në industrinë gjithnjë e më të 

përhapur të animacionit.   

 

SHTATOR 2005 prodhimeve depozituese dhe kreditore për bizneset e vogla, fermerët dhe 
konsumatorët. 
 
MBËSHTETJA E MJEDISIT TË VOLITSHËM PËR INVESTIME 
Projekti për të drejtuarit korporativ dhe për ligjin për ndërmarrje  i cili sa po 
mbaroi (Janar 2006), po e ndihmon qeverinë e Maqedonisë në zbatimin e ligjit 
për ndërmarrje që u soll kohë më parë dhe që është në pajtim me standardet e 
Bashkimit Evropian. Ai e edukon komunitetin afarist lidhur me detyrimet e tyre 
për harmonizim dhe praktikat më të mira afariste.  Ai gjithashtu punon në drejtim 
të ngritjes së vetëdijes dhe zgjerimit të njohurive të publikut lidhur me të drejtat e 
aksionarëve te një numër i madh i punëtorëve të cilëve u është dhënë një pjesë e 
aksioneve të ndërmarrjes gjatë procesit të privatizimit në Maqedoni. 
 
USAID-i e ndihmoi pranimin e Maqedonisë në Organizatën Tregtare Botërore 
(OTB) në v. 2003. Tani Aktiviteti për harmonizim me OTB-në i ndihmon 
Maqedonisë për të marrë pjesë në punën e OTB-së. Ky projekt e mbështet 
krijimin e partneritetit mes sektorit publik dhe privat të Maqedonisë  me qëllim që 
të hartohen politika tregtare dhe të ndiqen përfitimet nga anëtarësia në OTB. 
 
Ndërmarrja elektrike e Maqedonisë është ndërmarrja më e madhe e mbetur 
shtetërore në Maqedoni. Projekti rajonal për aktivitete energjike ndihmon në 
shndërrimin e ndërmarrjes elektrike shtetërore të Maqedonisë në ndërmarrje 
private, për shërbime komunale të drejtuara publikisht dhe për zmadhimin e 
kapacitetit të Komisionit për regullativë të energjisë në Maqedoni. 
 
Projekti IMPACT për E-qeveri e ndihmon zhvillimin e strategjisë, të standardeve 
dhe të kapacitetit për menaxhimin fiskal me qëllim që të përmirësohet efikasiteti 
dhe transparenca e veprimeve të qeverisë dhe të zvogëlohen mundësitë për 
mashtrime, humbje dhe keqpërdorime. Shërbimet do të zhvillohen nga publikimi i 
informacionit qeveritar, përmes ndërveprimit on-line, e deri te kryerja e 
shërbimeve qeveritare on-line. 
 
ZHVILLIMI EKONOMIK VENDOR 
Projekti ndihma për artizanët  i cili financim nga ana e USAIDit mbaroi në Nëntor 
2005, u ofron artizanëve trajnime në dizenjimin dhe marketingun e prodhimeve. 
Konsulentët ndërkombëtarë të dizenjimit u tregojnë endësve, përpunuesve të 
qeramikës si edhe përpunuesve të metaleve se si t’ua përshtasin prodhimet 
tradicionale tregjeve moderne. Specialistët e tregut trajnojnë prodhuesit të 
zhvillojnë plane biznesi dhe të dërgojnë prodhimet e tyre në tregje të reja 
nëpërmjet panaireve ndërkombëtare.  
   
Projekti e-BIZ u ndihmon ndërmarrjeve të vogla dhe të mesme në zhvillmin e 
partneriteteve publiko-private për të identifikuar dhe adoptuar aplikacionet e 
teknologjisë së informacionit dhe të komunikimit përmes projekteve për 
demonstrim, qendrave të përbashkëta teknologjike dhe përmes krijimit të lidhjeve 
më të ngushta mes bizneseve dhe specialistëve universitarë nga lëmi i shkencës 
së kompjuterëve.  
 
Projekti për riciklim PET ka për qëllim të vendos riciklim profitabil të shisheve të 
përdorura të plastikës të bëra nga polietilen tereftalati (PET) me anë të 
partneritetit publiko-privat.  


